
Дел 1: Почетна проценка на влијанието на регулативата и планирање на работата

(забелешка: овој дел е јавен и ќе се објави во Единствениот електронскиот регистар на прописи)

А. Почетна проценка на влијанието на регулативата
1. Кои се главните проблеми?  
Закон за авторското право и сродните права е донесен во 2010 година (“Службен весник на Република Македонија“  бр.115/10 и 51/11). Со донесувањето на Законот престана со важност Законот за авторското право и сродните права донесен 1996 година. 
Со постојниот закон  се уредува правото на авторите над своите авторски дела, правата на уметниците - изведувачи, на произведувачите на фонограми, на произведувачите на видеограми, на радио-телевизиските организации, на издавачите и на изготвувачите на бази на податоци над своите предмети на сродни права, остваувањето и заштитата на авторското право и сродните права. 
Во посебна глава од законот, Глава четврта, се уредува колкетивното управување со авторското право и сродните права. Со Законот пропишано е кој може да врши колективно управување со авторското право и сродните права, утврдени се услови кои организацијата треба да ги исполни за да добие дозвола од надлежен државен орган (Министерството за култура), пропишани се обврските на организацијата  за отчетност и јавност на работата спрема носителите и јавноста. За организацијата се предвидени посебни права и обврски за контрола и надзор. Исто така е пропишана постапка за донесување на тарифа  на организациите за колкетивно управување, актите за определување на надоместоците, основите и начинот на определувањето на висината на надоместоците, како и надлежности на Комисијата за посредување во авторското право и сродните права.

Во практиката системот на колективно управување со авторското право и сродните права кај нас покажа одредени слабости, пред се, во постапката за донесување на Правилникот за утврдување на висината на надоместоците – Тарифата; во јавноста и отчетноста во работата на организациите за колективно управување со авторското право и сродните права; во дефинирањето на надлежностите по основ на надзор кој го врши Министерството за култура над работата на одредени организациите за колективно управување со авторското право и сродните права, нивната транспарентност и отчетност, како и релациите помеѓу организациите за колективно управување со авторското право и сродните права  и нивните членови, носители на  авторското право и сродните права. 
Непрецизноста на одредени поими кои се релевантни за колективно управување со авторското право и сродните права, како поимот фонограм и поимот корисник на  авторските дела и предмети на сродните права предизвикаа различни мислења (толкувања) во стручната јавност  и несоодветна и некоректна примена на Законот. 
2.  Кои се можните решенија (опции)? Кои регулаторни или нерегулаторни мерки би можеле да се разгледаат?
Опција 1:  Не прави ништо, која се користи како параметар за спoредба на трошоците и користите од останатите опции (baseline). Доколку се примени оваа опција во сила остануваат постојните одредби во делот на колективното управување, што значи дека остануваат во сила постојните дозволи и тарифи, со можност за одземање на дозвола во случаевите предвидени со закон или носење на нови тарифи, односно измени на тарифи во спротивност со постојниот закон. Оваа опција не е прифатлива заради низа проблеми, противречности и недоречености во практикувањето на моделот утврден со постојниот Закон за авторското право и сродните права.
Опција 2: Измена и дополна на Законот за авторското право и сродните права во делот на одредбите за колективното управување со авторското право и сродните права  на начин што се доразработува моделот на колективното управување со авторското право и сродните права. 
Измени и дополнувања на постојната регулатива се предлагаат во делот на одредби со кои се регулираат правата на фонограмските продуценти над нивните фонограми вградени во видеограми, управување на правата и одлучување,  постапката за носење на тарифа и надзор над работата на организациите за колективно управување со авторското право и сродните права (ОКУ) и транспарентност и отчетност во работењето на ОКУ.
Освен ова се врши и дорегулирање и допрецизирање на постојните одредби во делот на вршењето на дејноста на ОКУ, при што се предвидува ОКУ да може да врши и друга сродна дејност со тоа што добивката од ваквото вршење на дејноста би била наменета исклучиво за покривање на трошоците на работењето.

Се предвидува допрецизирање и  дефинирање  на поимот „корисник“ на начин што како корисник не се смета физичко или правно лице кое како потрошувач користи услуги во кои се содржани авторски дела односно предмети на сродни права  за непосредна сопствена потрошувачка за цели кои не се наменети за вршење на негово занимање или за други деловни дејности.

Исто така се предвидува   допрецизирање на  одделни поими, вклучително и поимот „фонограм“. 
Во делот на дејноста на организациите за колективно управување   се предвидува воведување на одредби со кои би се допрецизирал начинот на работењето и членувањето во организацијата  и воведување на појасни и попецизни правила во делот на управувањето со правата од страна на членовите на организацијата и одлучувањето.
Се предвидуваат измени во постапка за носење на Правилникот за определување на висината на надоместоци за користење – Тарифа на начин што во случај  организацијата за колективно управување  да не ги прифати мислењата на корисниците по предлог тарифата истата се доставува на мислење до Комсијата за посредување при што е комисјата надлежна да се произнесе и за  висината на надоместоците. Во постапката за донесување на тарифата се воведува институтот согласност. Имено по добивањето на мислење од страна на Комисијата, организацијата за колективно управување   тарифата заедно со мислењето  ја доставува на согласност до Владата на Република Македонија, при што до добивањето на согласноста би се применувала времена тарифа. 

Во делот на  механизмите на внатрешна контрола од органите на организацијата за колективно управување со авторското право и сродните права  се предвидува воведување на одредби со кои би се постигналапоголема отчетност и транспарентност во работењето на организациите. Исто така се предвидува и допрецизирање на надлежностите на Министерството за култура по однос на надзор. 
Опција 3:  Кампања за едукација и подигање на свеста за значењето и улогата на заштитата на авторското право и сродните права

Оваа опција е нерегулаторна и предвидува континуирано преземање на активности за едукација и подигањето на свеста за улогата и значењето на заштитата на авторското право и сродните права, како работилници, дебати, непосредни контакти со заинтересираните страни, организациите за колкетивното управување и корисниците на авторските дела и предметите на сродните права, како и спроведувањето на законски утврдените надлежности на органите на државната управа.
Б. Планирање на потребната работа за проценка на влијанието на регулативата
1. Кои информации и податоци се веќе достапни? 
Начинот на кој се уредува материјата која се однесува на колкетивното управување со авторското право и сродните права се разликува од една до друга земја, тука пред се се имаат предвид земјите на ЕУ и земјите од регионот. Секоја од земјите има воспоставено свој посебен сет на правила кои се оденсуваат на формирање и работа на организациите за колективно управување со правата, како и постапка и начин на определување на надоместоците за користење на авторските дела и предметите на сродните права. 
Постојниот ЗАПСП регулира дека Тарифата ја донесува ОКУ по претходно мислење од корисниците и од соодветните здруженија на корисниците, односно нивните комори. Мислење на тарифата дава Комисијата за посредување во авторското право и сродните права. Мислењето на Комисијата содржи оцена за тоа дали предлог Тарифата на организацијата ги опфаќа правата за кои таа организација има дозвола, како и тоа дали надоместоците во Тарифата се определени во согласност со овој Закон. Постојното законско решение кое се однесува на начинот на донесувањето на тарифите на надоместоците за користење на авторското право и предметите на сродните права во пракса  покажа низа слабости. Давање на согласност по тарифа на организациите за колективно управување со авторското право и сродните права  од страна на државен орган  е механизам присутен и во законодавста на одделни земји од ЕУ. Исто така, одделни земји познаваат и механизми за мериторно одлучување од страна на државен орган или арбитража по однос на спор помеѓу корисниците и носителите на правата по однос на надоместоците за користење, односно тарифа која не е оканчана во постапка на медијација. Постојното законско решение со кое е предвидена медијација од страна на Комисијата за посредување надлежна само да дава мислење во пракса, токму поради изостанување на ваквиот механизам доведува до одолговлечување на постапка за преговарање по однос на надоместоците. Во една ваква ситуација воведувањето на механизмот со кој улогата на посредувачот (Комисја за посредување)  се конкретизира, зајакната со институтот согласност, при што е  изоставено мериторно одлучување од страна на некоја институција  (надвор од судската власт)  или орган,   се наметнува како најприфатливо  решение од  кое се очекуваат позитивни резултати.
Споредбено, во Законот за авторското право и сродните права на Република Србија и во Законот за авторското право и сродните права на Република Хрватска  поимот „фонограм“ е дефиниран  како снимање на звук и/или дел од звук на носач на звук. Во овие закони е содржана уште една одредба со која се дефинира дека правото на постојниот фонограм на ниту еден начин не се ограничува со неговото  вградување во видеограм. Ваквата дефиниција произлегува и од Законот за ратификација на Меѓународната конвенција за заштита на уметниците – изведувачи, фонограмските продуценти и радиодифузните организации – Римска конвенција и Договорот на Светската организација на интелектуална сопственост за изведбите и фонограмите
1. Кои дополнителни информации и податоци треба да се соберат? 
Потребно е да се консултираат и други компаративни искуства. 
Воедно, потребно е да се организираат повеќе дебати.
Кој тип и ниво на проценка е потребно (Иницијална или Комплетна проценка на влијание на регулативата - принцип на пропорционална анализа)?
Потребна е Иницијална анализа на влијанието на регулативата.
2. Дали ќе се формира меѓуресорска работна група за спроведување на проценка на влијание на регулативата и кои институции ќе се вклучат?
За спроведување на Проценка на влијанието на регулатицата не се предвидува формирање на меѓуресорска работна група. Министерот за култура за потребите на подготовка на измените и дополнувањата на Законот за авторското право и сродните права  именува надворешни експерти. Заради донесување на подобро законско решение организирана е и претходна дебата со претставници на организациите за колективно управување со авторското право и сродните права и претставници на корисници. Воедно во период од 3. - 5.06.2013 се организира и TAIEX експертска мисија во која е вклучена и работилница на која ќе присуствуваат претставници на организаците на КУ и корисниците. 
Дел 2: Подетално планирање, вклучително со време и ресурси

(забелешка: овој дел е за интерна употреба на Владата на Република Македонија)
В. Временска рамка

1. Кога ќе започнат активностите за проценка на влијанијата на регулативата?
Активностите за проценка на влијанието на регулативата траат веќе неколку месеци наназад, поточно од моментот кога се сублимирани податоците кои се однесуваат на спроведувањето на  законски пропишаната постапка за носењето на тарифите од страна на организациите за колективно управување со авторското право и сродните права.
Ако се планира вклучување на надворешни консултанти (на пример за аналитички студии, собирање на информации, итн.), која е временската рамка предвидена за процесот на набавка и договарање?
Со Решение на министер како надворешни соработници се именувани експерти од областа на авторското право и сродните права.
2. Кога предлог законот и проценката на влијанието на регулативата ќе бидат поднесени до Генералниот секретаријат?
Предлог на Законот за изменување и дополнување на Законот за авторското право и сродните права и Проценката на влијанието на регулативата до Генералниот секретаријат ќе бидат поднесени најдоцна до 30.06.2013 година.
Г. Ресурси

1. Кои се планираните човечки и/или финансиски ресурси за спроведување на проценката на влијанието на регулативата и финализирање на предлог законот ? 
За спроведување на проценка на вликанието на регулативата ќе бидат вклучени вработените при Сектор за авторското право и сродните права и надворешни соработници именувани од министер за култура. 

